ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021-2026 ԹՎԱԿԱՆՆԵՐԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության Սահմանադրության 151-րդ հոդվածի 1-ին մասի համաձայն՝ Կառավարության կազմավորումից հետո՝ քսանօրյա ժամկետում, Վարչապետն Ազգային ժողով է ներկայացնում Կառավարության ծրագիրը:
Վերոնշյալի կատարումն ապահովելու նպատակով ՀՀ կառավարության 2021 թվականի օգոստոսի 18-ի N 1363–Ա որոշմամբ Հայաստանի Հանրապետության կառավարության հնգամյա ծրագիրը ներկայացվել է Հայաստանի Հանրապետության Ազգային ժողով:
Հայաստանի Հանրապետության Սահմանադրության 151-րդ հոդվածի 2-րդ մասի համաձայն՝ Հայաստանի Հանրապետության Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ Հայաստանի Հանրապետության կառավարության հնգամյա ծրագիրը հավանության է արժանացել:
Սույն նախագծի ընդունումը բխում է ՀՀ կառավարության 2021 թվականի փետրվարի 25-ի N 252-Լ որոշման աշխատակարգի 3-րդ և 4-րդ կետերի պահանջներից, համաձայն որոնց՝ Ազգային ժողովի կողմից Կառավարության ծրագիրը հավանության արժանանալուց հետո Կառավարությունը եռամսյա ժամկետում հաստատում է Կառավարության գործունեության հնգամյա միջոցառումների ծրագիրը  (այսուհետ` Միջոցառումների ծրագիր):
[bookmark: _GoBack]Միջոցառումների ծրագրի նախագիծը կազմել է Վարչապետի աշխատակազմը՝ նախարարությունների, Կառավարությանը և Վարչապետին ենթակա մարմինների առաջարկությունների հիման վրա, որը հիմնված է 2021 թվականի օգոստոսի 26-ի N ԱԺՈ-002-Ն որոշմամբ հավանության արժանացած Հայաստանի Հանրապետության կառավարության հնգամյա ծրագրի, Վարչապետի 2021թ. հունիսի 4-17-ը նախընտրական հանդիպումների ընթացքում ՀՀ քաղաքացիներին տրված խոստումների, Հայաստանի վերափոխման՝ մինչև 2050 թվականի ռազմավարության վրա:
Միջոցառումների ծրագրի նախագիծը ներառում է Կառավարության ներքին և արտաքին քաղաքականության հիմնական նպատակները, խնդիրները և դրանց իրագործման հիմնական միջոցները:
